
NAMMINERSORLUTIK OQARTUSSAT   GRØNLANDS SELVSTYRE 

Attaveqarnermut, Avatangiisinut Aatsitassanullu Naalakkersuisoq
Medlem af Naalakkersuisut for Boliger, Infrastruktur og Trafik

Inatsisartunut ilaasortaq Doris Jakobsen, Siumut
-/Maani

Nuummi Ilulissanilu mittarfiit tallineqarnissaannut pilersaarutit pillugit § 36 
naapertorlugu apeqqut 

Asasara Doris Jakobsen 

Inatsisartut suleriaasianni § 36, imm. 1 naapertorlugu apeqquteqaatit 
Naalakkersuisut tiguaat.

Apeqqut:
”Nuummi Ilulissanilu mittarfiit tallineqarnissaannut pilersarutit Naalakkersuisut 
unitsippaat?”

Akissut:
Aallarniutigalugu apeqquteqaativit akineqarnissaata kingusinaarnera 
Naalakkersuisut ajuusaarutigissavaat, tamannalu sulinngiffeqartoqarneranik 
pissuteqarpoq. 

Naalakkersuisut maannakorpiat Nuummi Ilulissanilu mittarfiit tallineqarnissaannut 
aalajangersimasunik pilersaaruteqanngillat, kisiannili suliassaqarfik taanna 
Nalakkersuisut equmaffigiuarpaat. 

Qaarsuni mittarfik pillugu § 36 tunngavigalugu apeqquteqaativit akineqarnerani 
oqaatigineqareersutut, Naalakkersuisut pingaartippaat najoqqutassat 
pigineqareersut tamarmik atorneqassasut, aammalu oqallinnermi angallannermut 
ilusiliaq angallannermit kisitsisinik inuiaqatigiillu aningaasaqarnerannik 
nalilersuissuteqarluni naammasseqqammersoq tunngavigineqassasoq, taanna 
angallannerup ilusilerneqarnissaanut periarfissanut assigiinngitsunut atatillugu 
aalajangiinermut iluaqutissatut sakkussaavoq. 

Taamaattumik Naalakkersuitsut, ammasumik oqaloqatigiinnissaq aallaavigalugu 
Kalaallit Nunaanni angallannermut ilusiliap saqqummiunneqaarnissaanut 
Attaveqaqatigiinnermut Ineqarnermullu ataatsimiititaliaq qaaqquaa. 
Saqqummiussinermut tassunga atatillugu Nuummi aamma Ilulissani mittarfiit 1199 
meterimut tallineqarnerannut ilusiliap misiliutitut atorneqarneranit inerniliussat 
assersuutitut saqqummiunneqassamaarput. 

Naalakkersuisut tassa Nuummi Ilulissanilu mittarfiit tallineqarnissaannik 
aalajangersimasunik pilersaaruteqanngillat, kisiannili ilaatigut angallannermut 
ilusiliap atornera aqqutigalugu periarfissanik malinnaapput. 

Ikinngutinnersumik inuulluaqqusillunga

Jens B. Frederiksen

